
Həyata “HƏ” demək

Əsər Viktor Franklın II Dünya müharibəsi 
zamanı düşdüyü, qeyri-insani mövcudluğun 
hökm sürdüyü və sağqalma ehtimalının cüzi ol-
duğu nasist konslagerlərindəki müşahidələri və 
təəssüratlarından bəhs edir. 

“Psixoloq konslagerdə” – bu kitabın altbaş-
lığı belədir. Bu hekayə real hadisələrdən daha 
çox, təəssüratlar haqqındadır. Kitabın məqsədi 
milyonlarla insanın başına gələnləri açmaq və 
göstərməkdir. Əsərdə konslager burada bəhs olu-
nanların hamısını şəxsən öz üzərində təcrübədən 
keçirmiş bir insanın nəzər nöqtəsindən göstərilir. 
Bu kitab konslagerlərin yetərincə danışılmış 
qlobal dəhşətlərini deyil, əzab dolu düşərgə hə
yatının məhbusun mənəvi vəziyyətinə təsirini 
əks etdirir. 

Kitaba həm də Franklın “Birkenvaldda sin
xronlaşdırma” adlı fəlsəfi pyesi də daxil edilib.

ön söz
RUHUN İNADKARLIĞI 

 		  Bu kitab, insan tərəfindən 
yaradılmış bir sıra görkəmli 
əsərlərin sırasına daxildir 

Karl Yaspers 

Xoşbəxtdir o kəs ki, o bu dünyanı,
Ən çətin anında edib ziyarət.
Mələklər çağırıb həmin insanı,
Şənlik süfrəsində olsun həmsöhbət.

F.İ.Tyutçev 

Dahi insanın dahi kitabı qarşınızdadır. 
Onun müəllifi – yalnız görkəmli 

alim deyil: dünyanın müxtəlif universitetləri 
tərəfindən təltif edildiyi fəxri elmi dərəcələrin 
sayına görə, psixoloq və psixiatrlar arasında 
tayı-bərabəri yoxdur. O, sadəcə, dünya şöhrəti 
qazanmış biri deyil: onun 31 kitabı dünyanın 
onlarla dilinə tərcümə olunub. O, bütün dünyanı 
dolaşıb, görkəmli şəxsiyyətlərin çoxu və yüksək 
ictimai mövqeyi olan nüfuzlu insanlar, Karl 
Yaspers, Martin Haydeqqer kimi məşhur filosof-

lardan tutmuş, VI Papa Pavel və Hillari Klinton 
da daxil olmaqla, siyasi, dini liderlərə qədər 
hər kəs onunla görüşə can atıb. Viktor Franklın 
ölümündən on ildən az bir müddət keçməsinə 
baxmayaraq, az insan tapılar ki, onun XX əsrdə 
insanlığın görkəmli mənəvi müəllimlərindən biri 
olması faktını dansın. O, təkcə mənanın psixoloji 
nəzəriyyəsini və ona əsaslanan insan fəlsəfəsini 
qurmayıb, həm də öz həyatında məna tapmaq 
istəyən milyonlarla insanın gözünü açıb.

Viktor Frankl ideyalarının aktuallığını böyük 
şəxsiyyətin bu ideyalara gur əks-səda vermiş 
yer, zaman və hərəkət şərtləri ilə unikal qarşılaş-
ması müəyyən edir. 

O, uzun bir ömür yaşamağa müvəffəq olub, 
onun doğum və ölüm tarixləri – 1905-1997 – 
az qala XX əsri bütövlükdə ehtiva edir. Demək 
olar ki, o, bütün ömrünü bir neçə inqilabın və iki 
dünya müharibəsinin episentri olan Vyanada, 40 
illik soyuq müharibənin cəbhə xətti yaxınlığında 
yaşayıb.

O, bütün bunlardan keçdi və hər şeyə rəğmən 
sağ qalaraq bütün yaşantılarını kitablara və ic-
timai mühazirələrə çevirdi. Viktor Frankl yü-
zilliyin bütün faciəsini öz üzərində təcrübədən 
keçirdi.


